
O‘ZBEKISTON VA ROSSSIYA FEDRATSIYASINING ARXIV ISHLARI BO‘YICHA 

HAMKORLIGI  

 

T.f.n. Xurshid Qurbonov, 

NavDPI, Navoiy, O‘zbekiston 

 

Ikkinchi jahon urushi yillarida O‘zbekistondan Rossiyaning sanoat ishlab chiqarish hududlariga 

safarbar qilingan “mehnat armiyachilari” tarixini tahlil qilishda Rossiya Federatsiya hamda O‘zbekiston 

davlat arxivlarida saqlanayotgan xujjatlardan foydalanildi. 

Jumladan, Rossiya Federatsiyasi davlat arxivi (GARF), Rossiya ijtimoiy-siyosiy tarixi davlat arxivi 

(RGASPI); Orenburg viloyati davlat arxivi (GAOO), Chelyabinsk viloyati birlashgan davlat arxivi 

(OGACHO), Orenburg viloyati Yangi tarix xujjatlari markazi (SDNIOO) arxiv manbalari ilmiy istyemolga 

kiritildi.  

O‘zbekiston Respublikasi “Uzarxiv” agentligining ko‘magi191 bilan  Rossiya Federatsiyasi Davlat 

arxivlari bilan hamkorlik yo‘lga qo‘yildi. Agetlik direktori U.Yusupov nomidan 2021 yil 12 aprelda Rossiya 

Federal arxiv agentligi (Rosarxiv – rus tilida) rahbari A.N.Artizov nomiga yuborilgan 01-21/517-raqamli 

xatga javoban, agentlik direktor o‘rinbosari A.V.Yurasovning rozilik xati olindi. Shuningdek, Rossiya 

Federatsiyasi Davlat arxivi, Rossiya Federatsiyasining ijtimoiy-siyosiy tarixi davlat arxivi, Chelyabinsk 

viloyati birlashgan davlat arxivlari rahbarlarining hamkorlik “shartnomalari” asosida 19 ta fonddan 67 ta 

yig‘ma jildda 500 varaqdan ortiq xujjatlar qo‘lga kiritildi va ilmiy iste’molga kiritildi. 

Jumladan, Rossiya Federatsiyasi davlat arxivi R.9114 - fond – SSSR Ichki ishlar Xalq komissarligi 

koloniyalari va Mehnat-tuzatuv lagerlari Bosh boshqarmasi fondining 1157, 1216, 1433, 68 – yig‘ma jildlari 

o‘rganildi. Ushbu xujjatlarda “Bakallag”, mehnat armiyachilarining tuzatuv legarlari faoliyati, ulardagi 

yashash sharoitlar, ularning miqdori, taqsimoti, toifalari va boshqa manbalar ilmiy iste’molga kiritildi. 

Shu jumladan, ushbu arxivning R.9517 - fond – SSSR Xalq komissarlari sovetining ishchi kuchini 

hisobga olish qo‘mitasi fondining 5, 7, 9, 26, 164 – yig‘ma jildlari o‘rganildi. Ushbu xujjatlarda “mehnat 

armiyachilari”ning miqdoriy taqsimoti, sanoat korxonalaridagi faoliyati, millatlar kesimidagi ko‘rsatgichlari, 

ularning moddiy-maishiy sharoitlari haqidagi ma’lumotlar tahlil qilindi. 

Rossiya Federatsiyasi ijtimoiy-siyosiy tarixi davlat arxividan 2 ta fond, 10 ta yig‘ma jild o‘rganildi va 

tahlil qilindi. Jumladan, 17 - fond – VKP(b) MKning texnik kotibiyat tashkiliy byurosi, ya’ni VKP(b) 

MKning sanoat va xo‘jalik faoliyati bo‘yicha respublikalar hamda viloyatlar bilan yozishmalari, Davlat 

Mudofaa qo‘mitasi rahbari o‘rinbosari V.Kuznetsova hamda VKP(b) MK kadrlar boshqarmasi kotibiyati 

mudiri Muravenkoning VKP(b) kotibi G.M.Malenkov nomiga yuborilgan “Zlatoust metallurgiya zavodi 

ishchilari haqida”gi xujjatlar192; O‘zbekiston VKP (b) MK kotibi U.Yusupovning 1941-1943 yillarda 

O‘zbekistonda sanoat, qishloq xo‘jaligi, madaniyat, targ‘ibot va boshqa masalalarda amalga oshirilgan ishlar 

hisoboti193; N.Karasevning VKP(b) MK tashkiliy-yo‘riqlar bo‘yicha bo‘lim mudiri o‘rinbosari 

Y.V.Storojevga “Qurollantirish xalq komissarligi tasarrufidagi zavodlarga O‘rta Osiyolik ishchilarni safarbar 

qilish to‘g‘risida” gi ma’lumotnomasi; VKP(b) Chelyabinsk viloyati kotibi N.S.Patolichevning VKP(b) MK 

kotibi G.M.Malenkovga “Chelyabinsk viloyati sanoat va qurilish korxonalarida ishlayotgan 11700 nafar 

o‘zbeklar holati to‘g‘risida”gi telegrammasi; VKP(b) MK kotibi G.M.Malenkovning “Storojev janoblariga. 

Buni hammasini bajarish kerak. Ijrosi to‘g‘risida xabar bering. Yordam kerak bo‘lsa Kosiginga va tegishli 

xalk komissariatlariga murojaat qiling” sarlavhali xati; VKP(b) MK tashkiliy-yo‘riqlar bo‘yicha bo‘lim 

mudiri o‘rinbosari Y.V.Storojevning VKP(b) MK kotibi G.M.Malenkovga yuborgan “Chelyabinsk viloyati 

partiya qo‘mitasi kotibi N.S.Patolichevning iltimosnomasi to‘g‘risida”gi ma’lumotnomasi; Chkalov viloyati 

partiya qo‘mitasi kotibi G.A.Denisovning VKP(b)MK kotibi G.M.Malenkovga “Chelyabinsk viloyati sanoat 

korxonalariga safarbar qilingan o‘zbeklar to‘g‘risida”gi telegramma-ma’lumotnoma194 tahlil qilindi va ilmiy 

iste’molga kiritildi. 

 
191 Ўзбекистон Республикаси “Ўзархив” агентлиги директори (У.Юсупов) нинг Россия Федерал архив агентлиги 

раҳбари (А.Н.Артизов) га 2021 йил 12 апрелдаги №01-21/517-сон хати; Россия Федерация Давлат архиви 

директори ўринбосари (Л.Н.Малашенко) нинг 2021 йил 27 майдаги №5211-Т-сон жавоб хати; Россия 

Ижтимоий-сиёсий тарихи давлат архиви директори ўринбосари (М.С.Атахов) нинг 2021 йил 17 июндаги № 

2314-з/3078/2-сон жавоб хати; Челябинск вилояти бирлашган давлат архиви директори ўринбосари 

(С.Р.Ардашова) нинг 2021 йил 3 августдаги №Т-697/3-сонли жавоб хати ва б. 
192 Қаранг: РГАСПИ. 17-фонд, 121-рўйхат, 219-йиғма жилд. 
193 Қаранг: РГАСПИ. 17-фонд, 122-рўйхат, 37-йиғма жилд. 
194 Қаранг: РГАСПИ. 17-фонд, 122-рўйхат, 50-йиғма жилд. 

O‘zbekiston Respublikasi Milliy arxivning 837-O‘zbekiston SSR Xalq komissarlari soveti fondi 

xujjatlarida Ikkinchi jahon urushi yillarida O‘zbekiston xalqining front va front ortidagi ko‘rsatgan 

jasoratlari, ishchi-dehqonlarning mehnat faoliyati va natijalar, front uchun yetkazib berilgan moddiy 

yordamlar kabi ma’lumotlardan tadqiqot doirasida foydalanildi. Shuningdek, ushbu fonddagi xujjatlarda 

“Urush yillarida Rossiya Federatsiyasida 60 minga yaqin ishchilar ishlaganligi, 1941-1943 yillarda 

O‘zbekistondan tashqaridagi sanoat korxonalarida 155 ming o‘zbekistonlik ishchi va xizmatchilar mehnat 

qilganligi” haqidagi ma’lumotlar keltirilgan.195 Shuningdek, 834, 609 - fondlardagi xujjatlari ham o‘rganildi, 

tahlil qilindi.  

Ushbu fondning 32-ro‘yxatdagi bir qator yig‘ma jildlarda196 saqlanayotgan hujjatilarda O‘zbekistonga 

ko‘chirilgan va amalda faoliyati yo‘lga qo‘yilgan qurilish va sanoat korxonalariga safarbar qilinganlar 

to‘g‘risida ma’lumotlar qayd qilingan. 

Jumladan, O‘zSSR XKSning 1943 yil 18 martdagi №279-son qarori bilan 400 kolxoz a’zosini beton 

qurilish ishlariga, 27 martdagi №330-son qarori  bilan 2220 nafar ishchini qurilish mahsulotlari ishlab 

chiqarish zavodlariga, №706-son qarori bilan mehnat armiyachilari xizmat qiladigan joylarda badiiy-

ma’rifiyi xizmat ko‘rsatish ishlarini tashkil qilish, 5 avgustdagi №1028-son qarori bilan 930 kishini oziq-

ovqat xalq komissarligining shakar zavodlariga, 11 noyabrdagi №1589-son qarori bilan 200 kishini 

elektrstansiyalari tarmoqlariga, shu kundagi №1590-son qarori bilan 1000 kishini Ko‘mir xalq 

komissarligining “O‘zbekshaxtastroy” trestiga, shu kungi №1591-son qarori bilan 225 kishini elektr 

mahsulotlari ishlab chiqaradigan №682-sonli zavodga, shu kungi №1592-son qaror bilan 200 kishini №574-

sonli qurol-aslaha zahiralari zavodiga, 23 noyabrdagi №1654-son qaror bilan 550 kishini neft sanoati 

korxonalariga, 24 noyabrdagi №1667-son qaror bilan 200 kishini aviatsiya korxonalariga safarbar qiligan. 

O‘zbekistondagi “mehnat armiyachilari”ni sanoat korxonalariga taqsimot qilish va faoliyatini tashkil 

etish to‘g‘risida ham ko‘plab xujjatlar saqlanib197, o‘rganildi. Ushbu xujjatlar navbatdagi yangi-yangi 

tadqiqotlarga asos bo‘ladi. 

Tadqiqot yuzasidan O‘zbekiston Respublikasi Mudofaa vazirligi Markaziy Davlat arxiviga murojaat 

qilindi (Navoiy davlat universitetining 2025 yil 8 aprledagi 88-87-2124/04-son xati). Davlat arxivida bu 

davrga oid “mutlaqo mahfiy” bo‘lib, “mehnat armiyachilari” faoliyati yuzasidan xujjatlar saqlanmaganligi 

aniqlandi. 

Аннотация:Мақолада ядро физика бўлимида уран радионуклид хусусиятларини 

умумлаштириш методи орқали ўқитиш ва илмий асослаш муҳим аҳамиятга эга эканлиги кўрсатилган. 

195 ЎзР МА. Р-837-фонд, 39-рўйхат, 4993-йиғма жилд, 76-варақ. 
196 Қаранг: ЎзМА. Р-837-фонд, 32-рўйхат, 3275-йиғма жилд, 146-156-варақлар.; ўша жойда. 3326-йиғма жилд, 

122-131-варақлар.; ўша жойда. 3737-йиғма жилд, 105, 189-варақлар.; ўша жойда. 3745-йиғма жилд, 237-варақ.; 

ўша жойда. 3746-йиғма жилд, 247-249, 324-варақлар.; ўша жойда. 3760-йиғма жилд, 14-30-варақлар.; ўша 

жойда. 3777-йиғма жилд, 380-384, 387-389, 391-392, 426-431-варақлар.; ўша жойда. 3779-йиғма жилд, 17-19-

варақлар. ва б.   
197 ЎзМА. Р-837-фонд, 32-рўйхат, 4163-йиғма жилд, 294-298-варақлар.; ўша жойда. 4172-йиғма жилд, 266-268-

варақлар.; 4173-йиғма жилд, 174-176, 214-216, 332-334-варақлар.; ўша жойда. 4175-йиғма жилд, 317-319-

варақлар.; ўша жойда. 4163-йиғма жилд, 338-340-варақлар.; ўша жойда. 4167-йиғма жилд. 226-227-варақлар.; 

ўша жойда. 4614-йиғма жилд, 343-345-варақлар.; ўша жойда. 4617-йиғма жилд, 174-178-варақлар ва б. 

